ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը. 
[bookmark: _GoBack] «Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) համար հիմք է ընդունվել ՀՀ Կառավարության 2024 թվականի դեկտեմբերի 19-ի «Հայաստանի տարածքային զարգացման հիմնադրամին պատվիրատու սահմանելու մասին» թիվ 2026-Ա որոշումը:
Նախագծով Հայաստանի տարածքային զարգացման հիմնադրամին է վերապահվելու առողջապահական թվով 19 ամբուլատորիաների կառուցման գործընթացի իրականացումը և համապատասխան միջոցների տնօրինումը Հայաստանի տարածքային զարգացման հիմնադրամի կողմից գանձապետական հաշիվների միջոցով, վերջինիս կողմից շինարարական աշխատանքների գնման գործընթաց իրականացնելու նպատակով:
Սույն Նախագծով նախատեսվում է նոր 22-րդ կետի ավելացում, որով սահմանվում է, որ. Հայաստանի Հանրապետության 2025 թվականի պետական բյուջեի մասին» օրենքով նախատեսված և Հայաստանի Հանրապետության առողջապահության նախարարությանը վերապահված՝ «1126․ Առողջապահության ոլորտում պետական քաղաքականության մշակում, ծրագրերի համակարգում և մոնիտորինգ» ծրագրի «31003․ Առողջապահական կազմակերպությունների կառուցում, վերակառուցում» միջոցառման (այն օբյեկտների մասով որոնց համար Հայաստանի Հանրապետության  կառավարության 2024 թվականի դեկտեմբերի 19-ի N 2026-Ա որոշման հավելվածով պատվիրատու մարմին է սահմանված Հայաստանի տարածքային զարգացման հիմնադրամը) բյուջետային հատկացումների ստորադաս կարգադրիչի լիազորությունները (ներառյալ գնման գործընթացների պատվիրատուի ղեկավարի լիազորությունը) վերապահվում են Հայաստանի տարածքային զարգացման հիմնադրամին: Սույն նախագծով հնարավորություն է տրվում Հայաստանի տարածքային զարգացման հիմնադրամին կատարել թվով 19 ամբուլատորիաների կառուցման համար ներկայացված կատարողականների վճարում client-treasury գանձապետական համակարգի միջոցով: 
Սույն Նախագծի ընդունումից հետո ՀՀ առողջապահության նախարարության կողմից կներկայացվի գրություն ՀՀ ֆինանսների նախարարություն` նշված օբյեկտների համար հաշվեհամարներ բացելու և ԲՍԿ-ի լիազորություններ տրամադրելու համար: 
	Թվով 19 ամբուլատորիների համար արդեն իսկ առկա է պարզ փորձաքննություն անցած տիպային նախագիծ, որը անցել է համալիր փորձաքննություն: Նախագիծը ներկայացվել է Հայաստանի տարածքային զարգացման հիմնադրամին` շինարարական աշխատանքների գնման գործընթաց կազմակերպելու նպատակով:
2. Ակնկալվող արդյունքը․
	ՀՀ Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման «Առողջապահության նախարարություն» բաժնի միջոցառումների ժամանակին և պատշաճ կատարում: 
3. Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական վարչության աշխատակիցների կողմից։
4. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։
5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության կառավարության 2024 թվականի դեկտեմբերի 27-ի «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշումը:
6. Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ.
Ներկայացված նախագիծը բխում է ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.5 Առողջապահություն» մասի դրույթներից, մասնավորապես առողջապահական կազմակերպությունների շենքային պայմանների բարելավում, անհրաժեշտ գույքով, սարքավորումներով հագեցվածություն: 
 
